
తెలంగాణలోని పంచాయతీల్లో  బడి ఉండాలని ముఖ్యమంత్రి రేవంత్ రెడ్డి  స్పష్ఠం చేశారు. బడి లేని పంచాయతీ తెలంగాణలో ఉండొద్ద న్నారు. 
డా. బి. ఆర్. అంబేద్కర్ తెలంగాణ రాష్ట్ర  సచివాలయంలో విద్యాశాఖపై సమీక్షించిన ఆయన… పలు కీలక అంశాలపై దిశానిర్దేశం చేశారు. 
“'రాష్ట్రం లో ఎంత చిన్న గ్రామమైన, మారుమూల తాండా అయినా తప్పకుండా ఒక ప్రభుత్వ పాఠశాల ఉండాల్సిందే. ఏ ఒక్క బాలుడు గానీ, 
బాలిక గానీ చదువుకై ఇతర గ్రామాలకు, పట్ట ణాలకు పోయే పరిస్థి తి ఉండొద్దు . విద్యార్థు లు లేరనే నెపంతో మూసివేసిన అన్ని పాఠశాలలను 
తెరిపించాలి. ఎంతమంది పిల్లలున్నా ప్రభుత్వ పాఠశాలను నడపాల్సిందే’ అని సీఎం ఆదేశంచారు. దీనికోసం వెంటనే మెగా డీఎస్సీ ద్వారా 
ఉపాధ్యాయుల భర్తీకి చర్యలను తీసుకోవాలి” అని సీఎం ఆదేశించారు.

ప్రతి ఉమ్మడి 
జిల్లా కో స్కిల్ 
యూనివర్సిటీ

ఒక్క రోజులో 
841 కొవిడ్​ కేసులు 
7 నెలల్లో  ఇదే తొలిసారి!

ఓవైపు నూతన ఏడాది వేడుకలు ఘనంగా సాగుతున్న వేళ.. మరోవైపు దేశంలో కొవిడ్​ 
పరిస్థితులు అందోళనకు గురిచేస్తున్నాయి. ఆదివారం ఒక్క రోజే 841 కరోనా కేసులు 
వెలుగులోకి రావడంతో కొవిడ్​ భయాలు మరింత పెరిగాయి. కొవిడ్​ కేసుల పెరుగుద -
లకు కొత్తగా పుట్టు కొచ్చిన సబ్​వేరియంట్​ జేఎన్​.1 కారణమన్న విషయం తెలిసిందే.
కేంద్ర ఆరోగ్యశాఖ ప్రకటించిన డేటా ప్రకారం.. దేశంలో కొవిడ్​ యాక్టివ్​ కేసుల సంఖ్య 
ఆదివారం నాటికి 4,309గా ఉండేది. కొవిడ్​ కారణంగా కేరళ, కర్ణా టక, బిహార్​లో 
ముగ్గు రు మరణించారు. ఇండియాలో 743 కొత్త కరోనా కేసులు వెలుగులోకి వచ్చాయి. 
ఆదివారం ఆ సంఖ్య 841కి పెరిగింది.  వాస్తవానికి గత కొన్ని నెలలుగా ఇండియా లో 
పరిస్థితులు ప్రశాంతంగానే ఉన్నాయి. చాలా నెలల వరకు ఇండియావ్యాప్తంగా కొవిడ్​ 
కేసుల సంఖ్య డబుల్​ డిజిట్​లోనే నమోదైంది. కానీ.. జేఎన్​.1

భారత్ ఆశ్రయం కోరి వచ్చిన 
మయన్మార్ సైనికులు

మ యన్మార్ లోని తమ శిబిరాలను స్థా నిక ప్రైవేటు సాయుధ మిలిటెంట్ దళాలు 
ఆక్రమించడంతో కనీసం 151 మంది మయన్మార్ సైనికులు మిజోరంలోని లాంగ్ట్లై 
జిల్లా కు పారిపోయి వచ్చారని అస్సాం రైఫిల్స్ అధికారి శనివారం తెలిపారు. అంతర్జా -
తీయ సరిహద్దు  సమీపంలోని తమ శిబిరాలను స్థా నిక ప్రైవేటు సాయుధ మిలిటెంట్ 
దళాలైన అరకాన్ ఆర్మీ యోధులు ముట్టడించడంతో మయన్మార్ ఆర్మీ సిబ్బంది తమ 
ఆయుధాలతో సహా పారిపోయి శుక్రవారం మిజోరంలోని లాంగ్ట్‌లై జిల్లా లో ఉన్న 
టుయిసెంట్‌లాంగ్ వద్ద అస్సాం రైఫిల్స్ శిబిరాలకు చేరుకున్నారని ఆయన చెప్పారు. 
భారత సరిహద్దు కు సమీపంలోని ప్రాంతాల్లో  గత కొద్ది రోజులుగా

మైనర్​ని కిడ్నాప్​ చేసి.. 
అత్యాచారం

ఉత్తర్​ ప్రదేశ్​లో కొన్ని రోజుల క్రితం కిడ్నాప్​కు గురైన మైనర్​ని పోలీసులు రక్షించారు. 
10 రోజుల పాటు ఆమెను నిందితుడి రేప్​ చేశాడు. ఉత్తర్​ ప్రదేశ్​ బదోహిలో జరిగింది ఈ 
ఘటన. డిసెంబర్​ 18న ఇంటి నుంచి కాలేజ్​కు బయలుదేరింది ఆ మైనర్​. రాత్రి ఇంటికి 
తిరిగి రాలేదు. ఆందోళనకు గురైన కుటుంబసభ్యులు.. కాలేజ్​తో పాటు పరిసర ప్రాంతా-
ల్లో  ఆమె కోసం వెతికినప్పటికీ.. ఫలితం దక్కలేదు. చివరికి.. మరుసటి రోజు పోలీస్​ స్టేషన్​
కి వెళ్లి ఫిర్యాదు చేశారు. ఘటనపై కేసు నమోదు చేసుకున్న పోలీసులు.. మైనర్​ కోసం 
గాలింపు చర్యలు చేపట్టా రు. ఈ క్రమంలోనే శనివారం నాడు.. ప్రయాగ్​ రాజ్​ జిల్లా లో 
ఆమెను కనుగొన్నారు. తనను ఓ వ్యక్తి కిడ్నాప్​ చేశాడని, 10 రోజుల

పాత రూ.100 నోట్ల  రద్దు పై 

పుకార్లు  షికారు

పాత రూ.100 నోట్లు  రద్దు  అవుతుందా? 2024 మార్చి నెలాఖరు వరకు 
మాత్రమే ఈ నోటు చెలామణీలో ఉంటుందా? ఇప్పుడు ఈ సందేహాలు జనం 
మెదళ్లను తొలుస్తున్నాయి. మరి ఈ ప్రచారంలో నిజమెంత? నిజంగానే ఆర్బీఐ 
ఈ ప్రకటన చేసిందా? అంటే ఇవి కేవలం పుకార్లు గానే అరధ్ం చేసుకోవాలని 
బ్యాంకు అధికారులు స్పష్టం చేస్తున్నారు. నోట్ల రద్దు  భారతదేశాన్ని ఒక కుదుపు 
కుదిపింది. దీని దెబ్బకు ఆర్థిక వ్యవస్థ

రేషన్ కార్డుదా రులకు 

అలర్ట్ జారీ
ఈకేవైసీ అప్డేట్ కు జనవరి 31 లాస్ట్ డేట్

తెలంగాణ ప్రభుత్వం రేషన్ కార్డు దారులకు అలర్ట్ జారీ చేసింది. జనవరి 31వ 
తేదీ లోపు ఈ-కేవైసీ పూర్తి చేయాలని సూచించింది. ఈ మేరకు తెలంగాణ పౌర -
సరఫరాలశాఖ ఉత్తర్వులు జారీ చేసింది. ఇప్పటికే ఈ ప్రక్రియ మొదలు కాగా, 
గత రెండు నెలలుగా రేషన్ షాపుల్లో  డీలర్లు  ఈకేవైసీ అప్డేట్ చేస్తున్నారు. కేవైసీ 
అప్డేట్ కోసం ఆధార్‌ ధ్రువీకరణ, వేలిముద్రలను సేకరిస్తున్నారు. రేషన్ కార్డు కు 
ఆధార్ లింక్ చేయకపోతే వెంటనే పూర్తి చేయాలని

- జయభేరి, ఖమ్మం :
ప్రజలు ఓట్లు  వేసి గెలిపించిన ప్రజా ప్రతినిధులే కబ్జా కోరులుగా 
అవతారమెత్తారు. తమ సమస్యలు తీరుస్తారని ఆదరించిన 
ప్రజల కళ్ళుగప్పి ప్రభుత్వ భూములు, ప్రైవేటు భూములను కబ్జా  
చేయడమే పనిగా పెట్టు కున్నారు. ప్రభుత్వ క్రమబద్ధీకరణ జీవో 
58, 59 జీవోను ఆసరాగా చేసుకొని ప్రభుత్వ భూములను చెర 
పట్టేందుకు బరితెగించిన తీరు విస్మయం కలిగిస్తోంది. ఖమ్మంలో 
తాజాగా ఓ కార్పొరేటర్ అక్రమాల బాగోతం బయటికొచ్చింది. 
ప్రభుత్వ అభ్యంతరంలేని ప్రభుత్వ భూములను క్రమబద్ధీకరించ -

డానికి జారీ చేసిన ప్రభుత్వ ఉత్తర్వులనే అస్త్రంగా మలచుకున్న 
సదరు కార్పొరేటర్ ఎంచక్కా కోట్ల విలువైన భూమిని కొట్టేద్దా మని 
పన్నాగం పన్నారు. ప్రయత్నం పకడ్బందీగానే చేసినప్పటికీ ప్రభు-
త్వం మారిన ఫలితంగా ఆ గులాబీ కార్పెరేటర్ బండారం బయట 
పడింది. ఖమ్మం నగర కార్పొరేటర్ పగడాల శ్రీ విద్య ఖమ్మంలో -
ని ఎన్‌ఎస్‌పి క్యాంప్ లో రామాలయానికి ఆనుకుని ఉన్న సర్వే 
నెంబర్ 92 లోని (ఇంటి. నెం. 11-11-20/6 లో) 415 చదరపు 
గజాల స్థలం క్రమబద్ధీకరించడం కోసం మీ-సేవ ద్వారా దరఖాస్తు 
చేసుకున్నారు. కాగా క్షేత్ర స్థా యి

దర్జా గా కబ్జా లు..! 
ఖమ్మంలో బయటికొస్తు న్న ప్రజాప్రతినిధుల భూబాగోతాలు

తెలంగాణ అడ్వొకేట్ జనరల్ గా 
సుదర్శన్ రెడ్డి  - ఉత్తర్వులు జారీ
రాష్ట్ర అడ్వొకేట్‌ జనరల్‌గా సీనియర్‌ న్యాయవాది ఎ.సుదర్శన్‌రెడ్డి నియమితులయ్యా-
రు. ఈ మేరకు శనివారం రాష్ట్ర ప్రభుత్వం ఉత్తర్వులు జారీ చేసింది. ఉమ్మడి ఆంధ్ర-
ప్రదేశ్ లో రాష్ట్ర హైకోర్టు  బార్‌ అసోసియేషన్‌ అధ్యక్షుడిగానూ పనిచేశారు. సివిల్, 
క్రిమినల్ కేసుల్లో  ప్రముఖ న్యాయవాదిగా పేరొందిన సుదర్శన్ రెడ్డి. 2011-, 2014 
మధ్య కాలంలోఉమ్మడి రాష్ట్ర హైకోర్టు  చివరి అడ్వొకేట్‌ జనరల్‌గా కూడా సేవలందిం -
చారు. ఇయన 1985లో బార్‌ కౌన్సిల్‌లో పేరు నమోదు చేసుకొని న్యాయవాది వృత్తిని 
ప్రారంభించారు. తెలంగాణ ప్రాంతానికి చెందిన తొలి ఏజీగా గుర్తింపు పొందిన 
సుదర్శన్ రెడ్డిని మరోసారి రాష్ట్ర ప్రభుత్వం ఏజీగా నియమించింది. తెలంగాణ 
ఏర్పాటు తర్వాత బీఆర్ఎస్ అధికారంలోకి వచ్చింది. ఆ సమయంలో తన ఏజీ పదవికి 
రాజీనామా చేశారు సుదర్శన్ రెడ్డి. ప్రస్తుత కాంగ్రెస్ ప్రభుత్వం మరోసారి ఆయన్ను 
ఏజీగా నియమించింది. సుదర్శన్ రెడ్డిది జగిత్యాల జిల్లా  సారంగాపూర్‌ మండలం 
రేచుపల్లి గ్రామం. ఈ సమయంలో కిరణ్ కుమార్ రెడ్డి(మాజీ సీఎం) క్లా స్ మేట్ గా 
ఉన్నారు. ఉస్మానియా యూనివర్సిటీ నుంచి న్యాయశాస్త్రంలో పట్టా  పొందారు సుద-
ర్శన్ రెడ్డి. 1985 నుంచి ప్రాక్టిస్ ను మొదలుపెట్టా రు.

	  మొదటిపేజీ తరువాయి

ఉమ్మడి జిల్లా కో స్కిల్ యూనివర్సిటీ
“'రాష్ట్రంలో ఎంత చిన్న గ్రామమైన, మారుమూల తాండా అయినా తప్పకుండా 
ఒక ప్రభుత్వ పాఠశాల ఉండాల్సిందే. ఏ ఒక్క బాలుడు గానీ, బాలిక గానీ చదువుకై 
ఇతర గ్రామాలకు, పట్టణాలకు పోయే పరిస్థితి ఉండొద్దు . విద్యార్థు లు లేరనే నెపంతో 
మూసివేసిన అన్ని పాఠశాలలను తెరిపించాలి. ఎంతమంది పిల్లలున్నా ప్రభుత్వ పా-
ఠశాలను నడపాల్సిందే’ అని సీఎం ఆదేశంచారు. దీనికోసం వెంటనే మెగా డీఎస్సీ 
ద్వారా ఉపాధ్యాయుల భర్తీకి చర్యలను తీసుకోవాలి” అని సీఎం ఆదేశించారు. రాష్ట్రం -
లో ఉన్న ఉపాధ్యాయ కాళీలను భర్తీ చేయడానికి డీ.ఎస్.సి నిర్వహించేందుకు తగు 
చర్యలు తీసుకోవాలని ముఖ్యమంత్రి రేవంత్ రెడ్డి ఆదేశించారు. మన ఊరు, మన 
బడి కార్యక్రమంలో జరిగిన పనుల పురోగతిని సమీక్షించారు. ఈ కార్యక్రమంలో 
ఇంకా మిగిలిపోయిన పనులన్నింటినీ పూర్తి చేసి, రాష్ట్రంలోని అన్ని పాఠశాలలను 
ఉత్తమ పాఠశాలలుగా తీర్చిదిద్దా లన్నారు. ఉపాధ్యాయుల ప్రమోషన్లు , బదిలీలలో 
ఉన్న అవాంతరాలపై దృష్ఠిసారించాలని ఆదేశించారు. బదిలీల అంశంలో ఉన్న 
అవాంతరాలను, అభ్యంతరాలను అధిగమించడానికి ఉపాధ్యాయ సంఘాల 
ప్రతినిధులతో చర్చలు జరపాలని, ప్రత్యామ్నాయ మార్గా లను అన్వేషించాలని 
సూచించారు. విద్యాలయాలకు విద్యుత్తు బిల్లు లకు సంబంధించి కేటగిరి మార్పున -
కు తీసుకోవాల్సిన చర్యల గురించి అధికారులకు ముఖ్యమంత్రి సూచనలను చేశారు. 
విద్యాలయాలకు వ్యాపార, పారిశ్రామిక కేటగిరి కింద బిల్లు లు వసూలు చేయడంపై 
తగిన ప్రత్యామ్నాయ మార్గా లను అన్వేషించాలన్నారు. పాఠశాలల్లో  స్వీపర్లు , పారిశు -
ధ్య కార్మికులను ఏర్పాటు చేయడానికి ఉన్న మార్గా ల గురించి అధికారులకు తగిన 
ఆదేశాలను జారీ చేశారు. రాష్ట్రంలోని పది ఉమ్మడి జిల్లా ల్లో  స్కిల్ యూనివర్సిటీలను 
ఏర్పాటు చేస్తున్నట్టు  రాష్ట్ర ముఖ్యమంత్రి రేవంత్ రెడ్డి ప్రకటించారు. రాష్ట్రంలో ప్రారి-
శ్రామిక అవసరాలకు కావాల్సిన నైపుణ్యంగల ఉద్యోగాలను సాధించే విధంగా ఈ 
స్కిల్ యూనివర్సిటీలుండాలని అన్నారు. వీటిలో ఉపాధి ఆధారిత స్వల్పకాల, దీర్ఘ 
కాల కోర్సులను ప్రవేశ పెట్టా లని పేర్కొన్నారు. ఈ విషయంలో గుజరాత్, హర్యానా, 
రాజస్థా న్, ఒరిస్సా, ఆంద్ర ప్రదేశ్ రాష్ట్రా లలో ఉన్న ఈ విధమైన స్కిల్ యూనివర్సి-
టీలని అధ్యయనం చేయాలన్నారు. కొడంగల్ నియోజక వర్గంతోపాటు తొమ్మిది 
జిలాల్లో  ఈ స్కిల్ యూనివర్సిటీలను ఏర్పాటు చేయాలని అన్నారు. ఇందుకుగాను, 
విద్యా శాఖ, పరిశ్రమల శాఖ, కార్మిక శాఖల కార్యదర్శులతో ప్రత్యేక కమిటీ వేసి తగు 
ప్రతిపాదనలను సమర్పించాలని సీఎస్ ను ఆదేశించారు.

841 కొవిడ్​ కేసులు
సబ్​ వేరియంట్​ వేగంగా వ్యాప్తి చెందుతున్న తరుణంలో.. ఒక్కసారిగా ముండంకెల 
డిజిట్​ నమోదవుతూ, అందరిని ఆందోళనకు గురిచేస్తోంది. ఇక ఇండియాలో మొత్తం 
మీద ఇప్పటివరకు 4.50 కోట్లకుపైగా కరోనా కేసులు నమోదయ్యాయి. 5,33,361 
మం ది కొవిడ్​కు ప్రాణాలు కోల్పోయారు. అయితే.. ఇటీవలి కాలంలో జేఎన్​.1 
కేసులు పెరుగుతున్నా, రికవరీ రేటు భారీగా ఉండటం కాస్త ఉపశమనాన్ని కల్పించే 
విషయం. ప్రస్తుతం కొవిడ్​ రికవరీ రేటు 98.81శాతంగా ఉంది. ఇక దేశంలో ఇప్ప -
టివరకు 220.67 కోట్ల కొవిడ్​ టీకాలను పంపిణీ చేసింది కేంద్రం. ఇక జేఎన్​.1 సబ్​
వేరియంట్​ విషయానికొస్తే.. ఇండియాలో ఇప్పటివరకు 178 కేసులు వెలుగులోకి 
వచ్చాయి. గోవాలో అత్యధికంగా 47మంది ఈ కొత్త వేరియంట్​ బారినపడ్డా రు. ఆ 
తర్వాతి స్థానాల్లో   కేరళ (41), గుజరాత్​ (36), కర్ణా టక (34) రాష్ట్రా లు ఉన్నాయి.
న్యూ ఇయర్​ వేళ అప్రమత్తం..
సరిగ్గా  పండుగ సీజన్​ ప్రారంభమైన సమయంలోనే జేఎన్​.1 కొవిడ్​ కేసుల సంఖ్య 
ఇండియాలో పెరుగుతుండటం ఆందోళనకు గురిచేస్తున్న విషయం. మరీ ముఖ్యంగా 
న్యూ ఇయర్​ వేడుకల కోసం ప్రజలు భారీ ఎత్తు ప్రయాణాలు చేపట్టా రు. ఈ నేపథ్యం -
లో.. అధికారులు అప్రమత్తమయ్యారు. రద్దీ ప్రాంతాల్లో  కొవిడ్​ ప్రొటోకాల్స్​ పాటిం-
చాలని సూచిస్తున్నారు. అయితే.. ఎన్ని జాగ్రత్తలు తీసుకున్నా కొవిడ్​ సోకే ప్రమాదం 
ఉందని, అందుకే.. వివిధ రోగాలు ఉన్న వారు పర్యటనలు చేపట్టకపోవడం శ్రేయస్క-
రం అని వైద్య నిపుణులు సూచిస్తున్నారు.

భారత్ ఆశ్రయం కోరి వచ్చిన
మయన్మార్ సైన్యం, అరకాన్ ఆర్మీ ఫైటర్స్ మధ్య తీవ్ర స్థా యిలో కాల్పులు జరుగు-
తున్నాయని అధికారి తెలిపారు. భారత్ కు వచ్చిన మయన్మార్ ఆర్మీ సిబ్బందిలో 
కొందరు తీవ్రంగా గాయపడ్డా రని, అస్సాం రైఫిల్స్ సైనికులు వారికి ప్రథమ చికిత్స 
అందించారని ఆయన చెప్పారు. మయన్మార్ సరిహద్దు కు సమీపంలోని లాంగ్ట్లై జిల్లా -
లోని పర్వా వద్ద మయన్మార్ ఆర్మీ సైనికులు ఇప్పుడు అస్సాం రైఫిల్స్ సురక్షిత కస్టడీలో 
ఉన్నారని ఆయన చెప్పారు. విదేశాంగ మంత్రిత్వ శాఖ (MEA) మయన్మార్ మిలిటరీ 
ప్రభుత్వం మధ్య చర్చలు జరుగుతున్నందున మయన్మార్ సైనికులను కొన్ని రోజుల్లో  
వారి దేశానికి తిరిగి పంపుతామని ఆయన తెలిపారు. నవంబర్‌లో, మయన్మార్-ఇండి-
యా సరిహద్దు లో ఉన్న వారి సైనిక శిబిరాలను ప్రజాస్వామ్య అనుకూల మిలీషియా 
- పీపుల్స్ డిఫెన్స్ ఫోర్స్ (PDF) ఆక్రమించడంతో మొత్తం 104 మంది మయన్మార్ 
సైనికులు మిజోరంకు పారిపోయారు. వారిని భారత వైమానిక దళం మణిపూర్‌లోని 
మోరేకు విమానంలో తరలించింది. అక్కడి నుంచి వారు అంతర్జా తీయ సరిహద్దు ను 
దాటి మయన్మార్‌లోని సమీప సరిహద్దు  పట్టణమైన టములోకి ప్రవేశించారు.

మైనర్​ని కిడ్నాప్​ చేసి..
పాటు రేప్​ చేశాడని ఆ బాలిక పోలీసులకు చెప్పింది. ఈ క్రమంలో.. నిందితుడి రాజేశ్​ 
దుబేని పోలీసులు అరెస్ట్​ చేశారు. ఘటన స్థా నికంగా కలకలం సృష్టించింది. నింది -
తుడిని కఠినంగా శిక్షించాలని డిమాండ్​లు వెల్లు వెత్తుతున్నాయి. దేశంలో నేరాలు 
రోజురోజుకు పెరిగిపోతున్నాయి. మరీ ముఖ్యంగా.. మహిళలు, బాలికలు, చిన్నారుల -
పై అత్యాచార ఘటనలు ఆందోళనకరంగా మారాయి. ఓ 23ఏళ్ల మోడల్​.. అత్యాచా-
రానికి గురైన ఘటన హిమాచల్​ ప్రదేశ్​​లో తాజాగా వెలుగులోకి వచ్చింది. జలంధర్​
కు చెందిన 23ఏళ్ల మహిళ.. మోడల్​గా పనిచేస్తోంది. కాగా.. ఇటీవలే ఆమెకు ఓ 
వీడియో షూట్​ ఆఫర్​ వచ్చింది. ఓ వ్యక్తి, ఆమెకు ఫోన్​ చేసి శిమ్లా  రమ్మని పిలిచాడు. 
ఈ నేపథ్యంలో.. డిసెంబర్​ 22న శిమ్లా కు వెళ్లి ఓ హోటల్​లో స్టే చేసింది మహిళ. ఈ 
క్రమంలో.. ఆ రోజు రాత్రి, సదరు వ్యక్తి ఆమె డోర్​ కొట్టా డు. లోపలికి వెళ్లి ఆమెపై అత్యా -
చారానికి ఒడిగట్టా డు. మరుసటి రోజు ఉదయం న్యూ శిమ్లా  మహిళా పోలీస్​ స్టేషన్​
కి వెళ్లిన బాధితురాలు.. నిందితుడిపై ఫిర్యాతు చేసింది. వీడియో షూట్​కి అని పిలిచి, 
నిందితుడు తనపై అత్యాచారానికి పాల్పడ్డా డని ఫిర్యాదులో పేర్కొంది. ఘటనపై కేసు 
నమోదు చేసుకున్న పోలీసులు.. దర్యాప్తు చేపట్టినట్టు  వెల్లడించారు.

రేషన్ కార్డుదా రులకు..
అధికారులు సూచిస్తున్నారు. ఈ-కేవైసీ పూర్తి చేయకపోతే రేషన్ సరుకులు ఇవ్వరని 
సివిల్ సప్లై అధికారులు స్పష్టం చేశారు. కాబట్టి రేషన్ లబ్దిదారులు జనవరి 31వ తేదీ 
లోగా రేషన్ కార్డు , ఆధార్ నంబర్ కు లింక్ చేయాలని పౌరసరఫరాల శాఖ కమిషనర్‌ 
దేవేందర్‌ సింగ్‌ చౌహాన్‌ ఓ ప్రకటనలో పేర్కొన్నారు.
కేంద్ర ప్రభుత్వం ప్రధాన మంత్రి గరీబ్ కల్యాణ్ అన్న యోజన స్కీమ్ ద్వారా దేశంలోని 
అన్ని రాష్ట్రాల్లో   ఉచితంగా రేషన్ అందిస్తోంది. అయితే బోగస్ రేషన్ కార్డు లను ఏరివే-
తకు రేషన్ కార్డు తో ఆధార్ నంబర్‌తో లింక్ చేయాలని నిర్ణయించింది. ఇప్పటికే పలు -
మార్లు  ఈకేవైసీ అప్డేట్ గడువును పొడిగించిన కేంద్ర ప్రభుత్వం తాజాగా మరోసారి 
పొడిగించింది. జనవరి 31లోగా ఈ-కేవైసీ పూర్తి చేసుకోకుంటే రేషన్ బియ్యం 
ఇవ్వమని ఉత్తర్వుల్లో  తెలిపింది. ఆధార్ కార్డు తో లింక్ చేయని రేషన్ కార్డు ను బోగస్ 
గా పరిగణించి తొలగిస్తామని ప్రకటించింది. రేషన్ కార్డు  డిలీట్ అయితే ప్రభుత్వ 
డేటాలో ఆ వివరాలు ఉండవని, రేషన్ షాపులకు వెళ్లినా రేషన్ ఇవ్వరని తెలిపింది. 
తెలంగాణలో డిసెంబర్ 30 నాటికి 70.80 శాతం ఈకేవైసీ పూర్తి అయినట్లు  సివిల్ 
సప్లై అధికారులు వెల్లడించారు.
ఈకేవైసీ అప్డేట్ ఎలా?
రేషన్‌ కార్డు  ఈకేవైసీ అప్డేట్ చేసుకోవడానికి రేషన్‌ కార్డు లోని కుటుంబ యజమా-
నితోపాటు కుటుంబ సభ్యులందరూ... రేషన్ షాపు వద్దకు వెళ్లి ఈ పాస్ మిషన్‌లో 
వేలిముద్రలు వేయాలి. వేలిముద్రలు వేసిన అనంతరం లబ్దిదారుల ఆధార్ కార్డు  
నంబర్‌, రేషన్ కార్డు  నంబర్ ఈపాస్ లో డిస్‌ప్లే అవుతుంది. అనంతం ఈ-పాస్ మిషన్ 
లో గ్రీన్ లైట్ వచ్చి ఈకేవైసీ అప్డేటేడ్ అని వస్తుంది. ఒకవేళ రెడ్ లైట్ ఆన్‌లో ఉంటే 
లబ్దిదారుడి రేషన్ కార్డు , ఆధార్ కార్డు  వివరాలు సరిపోలడం లేదని అర్థం. దీంతో ఆ 
రేషన్‌ కార్డు ను తొలగిస్తారు. రేషన్ కార్డు లో పేర్లు  ఉన్న వారంతా ఒకేసారి ఈకేవైసీ 
అప్డేట్ చేయించుకోవాలి.

జీవిత లక్ష్యంతో జీవించాలి 
- జయభేరి, ఇల్లందు :

నూతన సంవత్సరాన్ని పురస్కరించుకొని ఇల్లందు నియో -
జకవర్గ ప్రజలకు మాజీ శాసన సభ్యురాలు  హరిప్రియ 
నూతన సంవత్సర శుభాకాంక్షలు తెలియజేశారు. ఈ 
సందర్భంగా హరిప్రియ మాట్లా డుతూ.. నూతన సంవ-
త్సరంలో ప్రజలందరూ సుఖసంతోషాలతో ఆయురారో-
గ్యాలతో వర్ధిల్లా లని ప్రతి ఒక్కరు తమ జీవిత లక్ష్యంతో 
ఉన్నతమైన విలువలతో జీవించాలని మాజీ ఎమ్మెల్యే 
హరిప్రియ నాయక్  కోరారు.. భగవంతుని ఆశీస్సులు 
ఈ నూతన సంవత్సరంలో నియోజకవర్గ ప్రజలపై ఉండి 
వారి ఆశయాలను సాధించే విధంగా చూడాలని కోరారు.

ప్రజలందరికీ నూతన 
సంవత్సర శుభాకాంక్షలు 
u	 అయ్యప్ప నరేందర్

- జయభేరి, ఇల్లందు :

నూతన సంవత్సరం 2024 పురస్కరించుకుని ప్రజలకు 
నూతన సంవత్సర శుభాకాంక్షలు తెలిపారు. ప్రజలంద-
రూ సుఖ సంతోషాలతో అష్టైశ్వర్యాలతో నిండు నూరేళ్లు  
సుఖంగా, సంతోషంగా జీవించాలని, తమ సంపద సమృ-
ద్ధిగా కలుగాలని ఆకాంక్షించారు. కొత్త సంవత్సరంలో 
ప్రజలకు అంత మంచే జరగాలని, తమ లక్ష్యాలు నెరవే -
రాలని ఆ భగవంతుడిని ప్రార్థిస్తున్నా అని ఒక ప్రకటన 
ద్వారా తెలిపారు.

- జయభేరి, సూర్యాపేట :

నా రేటు నా ఇష్టం.. అంటూ ఎదురు దాడి 
పైగా ఏం పీకుతారు రా మీరు.. సిఐని కొన్న, 
ఎస్సైని కొన్న కానిస్టేబుల్ ను కొన్న మీరు నా 
బొచ్చుతో సమానం అంటూ తండ్రితో సహా 
సహచరులతో దుర్భాషలాడి దుబాయించి 
అందరికి లంచాలిస్తున ్నాం. మా ఇష్టం 
వచ్చినట్టు  మీ అమ్ముకుంటాం అంటూ.. 
ఎదురు మాట్లా డితే తంతామని బెదిరింపు 
పైగా ఎమ్మెల్యే మావోడే.. అందరు 
అధికారులు మా వాళ్లే.. బయటకు నడువు 
బే అంటూ.. డబ్బులు గుంచుకొని మరి 
బెదిరిస్తు న్న సంఘటనలు చాలా 
జరుగుతున్న ఆ యజమాని గోపాల్  పై 
ఎన్నోసార్లు  స్థా నిక ఎస్సై, సీఐ కు 
విన్నవించిన.. వారిని అదుపు 
చేయలేకపోతున్నారు. పైగా  ఫిర్యాదు 
చేసిన వారిపై ఉల్టా  ఫిర్యాదు చేస్తున్నా రు. 
ఇకనైనా వారిపై చర్య తీసుకోవాలని 
బాధితులు కోరుకుంటున్నారు.

రోడ్డు  తండాలో 
బెల్ట్  షాపు దందా..!
u	 ఎందుకింత రేటు అన్నందుకు దాడి..
u	 నా ఇష్టం వచ్చినట్టు  నేను అమ్ము కుంటా అంటూ దౌర్జన్యం..
u	 ఎందుకు అని అడిగితే.. అడిగేందుకు మీరెవరు ..?
u	  నీకు ఇష్టం వచ్చిన కాడ చెప్పుకో..

- జయభేరి, ఉప్పల్ :
సీనియర్స్ సిటిజన్స్ సన్మాన కార్యక్రమంలో పాల్గొ -
న్న బండారి లక్ష్మారెడ్డి, రాగిడి లక్ష్మారెడ్డి. జై సంతోషి 
నగర్ కాలనీ సీనియర్ సిటిజన్స్ హబ్సిగూడ డివిజ-
న్లో  ఏర్పాటుచేసిన సన్మాన కార్యక్రమానికి ఉప్పల్ 
నియోజకవర్గం బిఆర్ఎస్ ఎమ్మెల్యే అభ్యర్థి బండారి 
లక్ష్మారెడ్డి, బిఆర్ఎస్  సీనియర్ నాయకులు రాగిడి 
లక్ష్మారెడ్డి హాజరు కావడం జరిగింది. సీనియర్ 
సిటిజన్స్ జై సంతోషి నగర్ కాలనీ వారు ఉప్పల్ 
ఎమ్మెల్యే అభ్యర్థిగా గెలుపొందినందుకు సన్మాన 
కార్యక్రమం నిర్వహించి బండారి లక్ష్మారెడ్డి, రాగిడి 
లక్ష్మారెడ్డిని ఘనంగా శాలువాతో సత్కరించారు. కా-
ర్యక్రమంలో హబ్సిగూడ డివిజన్ అధ్యక్షులు డాక్టర్ 
చారి, ప్రధాన కార్యదర్శి సోమిరెడ్డి పాల్గొ న్నారు. 

అనంతరం రత్నం అంజద్ నూతన సంవత్సర క్యా-
లెండర్ ఆవిష్కరణ కార్యక్రమాన్ని ఉప్పల్ నియో-
జకవర్గం ఎమ్మెల్యే అభ్యర్థి బండారి లక్ష్మారెడ్డి, బిఆ-
ర్ఎస్ సీనియర్ నాయకులు రాగిడి లక్ష్మారెడ్డి చేతుల 

మీదుగా క్యాలెండర్లను ఆవిష్కరించి క్యాలెండర్ ను 
అందరికీ అందజేయడం జరిగింది. ఈ కార్యక్రమం-
లో హబ్సిగూడ డివిజన్ టిఆర్ఎస్ నాయకులు, కా-
ర్యకర్తలు పెద్ద సంఖ్యలో పాల్గొ న్నారు.

ఉప్పల్ ఎమ్మెల్యేకు ఘనంగా సత్కరం

దర్జా గా కబ్జా లు..!
విచారణలో భాగంగా విచారణ అధికారి ఆ స్థలాన్ని సందర్శిం-
చి ఎంక్వయిరీ పూర్తి చేశారు. విచారణ సమయంలో దరఖా-
స్తుదారు 2013లో జారీ చేసిన ఓటరు గుర్తింపు కార్డు , 2012 
జారీ అయిన రేషన్ కార్డు , 2012లో పొందిన పాస్‌ పోర్టు ను 
ఆధారాలుగా చూపించారు. ఇవన్నీ ఆ ఇంటి చిరునామాలో 
అంటే 11-11-20/6లోనే జారీ చేసినట్లు  ఉండటం విస్తుగొలిపే 
విషయం. ఈ స్థలంలో రెండు గదులు, ఒక హాలుతో పాటు 
టిన్ షెడ్ ను నిర్మించారు. కాగా ఆమె చూపించిన రుజువులు, 
విచారణ ఆధారంగా ప్రభుత్వ జీవో 59 కింద అభ్యంతరం లేని 
స్థలాన్ని క్రమబద్ధీకరించడానికి కోట్ల విలువ చేసే ఈ భూమిని 
అధికారులు సిఫారసు చేశారు. ఇందుకు అనుగుణంగా 
మార్కెట్ విలువను దరఖాస్తుదారు నుంచి వసూలు చేసి ఆ స్థ-
లాన్ని ఎంచక్కా క్రమబద్ధీకరించేశారు. ఇదిలా ఉండగా ఎంతో 
విలువైన సదరు స్థలం ఖమ్మం నగర నివాసి, కార్పొరేటర్ 
అయిన పగడాల శ్రీ విద్య, భర్త నాగరాజుకు సంబంధించినది 
కాదని ఇటీవల అధికారులకు ఫిర్యాదు అందింది. ఈ ఫిర్యా-
దుపై మున్సిపల్, రెవెన్యూ అధికారులు జరిపిన విచారణలో 
నిజాలు నిగ్గు తేలాయి. సదరు ఇంటి నెంబర్ 11-11-20/6 వాస్త-
వానికి సర్వే నెంబర్ 93లో ఉందని, సర్వే నెంబర్ 92లో కాదని 
అధికారులు నిగ్గు  తేల్చారు. ఆ ఇంటి నెంబర్ తో ఉన్న ఇంటిని 
పదేళ్ల క్రితమే కూల్చి వేశారన్న విషయం స్పష్టమైంది. విచిత్రం 
ఏమిటంటే రామాలయానికి ఆనుకుని ఉన్న షెడ్‌కు, ఆ ఇంటి 
నెంబర్ 11-11-20/6 ను పెయింట్ వేశారు. వాస్తవానికి వారు 
అందులో నివాసం ఉండరని, ఆ ఇంటిని వేరే వారికి అద్దెకు 
ఇచ్చారని తెలిపిన విషయంలో విచారణ అధికారిని తప్పుదోవ 
పట్టించారని తేటతెల్లమైంది. వేరే ఆస్తిని చూపి సదరు ఇంటి 
నంబర్‌తో ఆమె పేర రిజిస్టర్ చేయించుకుని అక్రమముగా 
క్రమబద్ధీకరణ చేయించుకున్నారని ఎట్టకేలకు అధికారులు 
తేల్చారు. దీంతో ఆ నిర్మాణంలో తన అద్దెదారులని చెబుతూ 
కొంతమంది నకిలీ వ్యక్తులను అక్కడ నివాసం ఉంచడం గమ-
నారహ్ం. ఈ విషయాలన్నీ తాజా విచారణలో తేలడంతో కార్పొ-
రేటర్ శ్రీవిద్య బండారం బట్టబయలైంది. అధికారులు ఇచ్చిన 
నివేదిక ఆధారంగా జిల్లా  కలెక్టర్ వి.పి గౌతమ్ ఆ స్థలంలో 
ఉన్న నిర్మాణాలను కూల్చివేయాలని ఉత్తర్వులు జారీ చేశారు. 
దీంతో 59 జీవో కింద చేసిన రిజిస్ట్రేషన్‌ను రద్దు  చేసిన అధికారు-
లు సాక్షాత్తు రామాలయం పక్కనే దేవుని సాక్షిగా అక్రమంగా 
నిర్మించిన టిన్‌షెడ్‌ను కూల్చివేశారు. కోట్ల విలువ చేసే 415 
గజాల ప్రభుత్వ భూమిని స్వాధీనం చేసుకొని రక్షణ చర్యలు 
చేపట్టా రు. నిన్న మొన్నటి వరకు కొలువై ఉన్న గులాబీ పార్టీ 
నేతలు అధికారం ముసుగులో బోలెడన్ని అక్రమాలు చేశార-
న్న ఆరోపణలు వినిపిస్తున్నాయి. ప్రధానంగా ఖమ్మం నగరం-
లోని కార్పొరేటర్లే నగరంలోని ఎంతో విలువైన భూములను 
చెర పట్టా రని తెలుస్తోంది. 58, 59 జీవోను అస్త్రంగా మల-
చుకుని ఎన్నో అక్రమాలకు పాల్పడినట్లు  స్పష్టమవుతోంది. 
కేవలం అధికార పార్టీ అండ చూసుకొని నగరంలో ప్రభుత్వ 
భూములతో పాటు వివాదంలో ఉన్న ప్రైవేటు భూములను 
సైతం లాక్కుని ఎంచక్కా వాటిలో పాగా వేసినట్లు  ఆరోపణలు 
ఉన్నాయి. ప్రధానంగా ఓ ముగ్గు రు కార్పొరేటర్లు  అధికారం 

ముసుగులో భారీగా భూ కబ్జా లకు పాల్పడినట్లు  తెలుస్తోంది.
ఖమ్మం నియోజకవర్గ స్థా యి ప్రజా ప్రతినిధి సైతం వారి ఆగడా-
లకు ఊతంగా నిలిచినట్లు  ఆరోపణలున్నాయి. కొన్ని భూముల 
ఆక్రమణ విషయంలో ఆయనే స్వయంగా రంగంలోకి దిగిన-
ట్లు  కూడా చర్చ జరుగుతోంది. గత ఎన్నికల్లో  బీఆర్ఎస్ పార్టీ 
అధికారం కోల్పోవడంతో ఖమ్మం నగరంలో ప్రజా ప్రతినిధుల 
ఆగడాలు ఒక్కొక్కటిగా వెలుగు చూస్తున్నాయి. ఇటీవల ఒక 
సమావేశంలో రాష్ట్ర రెవెన్యూ శాఖ మంత్రి పొంగులేటి శ్రీ-
నివాస్ రెడ్డి సైతం ఇదే అంశంపై అధికారులకు హెచ్చరిక 
జారీ చేయడం గమనారహ్ం. చేసిన అక్రమాలన్నింటినీ అధి-
కారులే చక్కదిద్దా లని, లేనిపక్షంలో పరిణామాలు తీవ్రంగా 
ఉంటాయని ఆయన గట్టిగానే చురక వేశారు. ఖమ్మంలో 
గెలుపొందిన ప్రస్తుత వ్యవసాయ శాఖ మంత్రి తుమ్మల నాగే-
శ్వరరావు సైతం గత ఐదేళ్లలో ఖమ్మంలో జరిగిన భూకబ్జా లు, 
అక్రమాలను చక్కదిద్దు తానన్న ఎజెండాతోనే ఎన్నికల ప్రచా-
రంలోకి దిగారు. ఈ క్రమంలోనే ఆయన ఖమ్మం నియోజకవ-
ర్గ చరిత్రలో మునుపెన్నడూ నమోదుకాని 50 వేల పైచిలుకు 
మెజారిటీతో గెలుపొందడం బీఆర్ఎస్ నేతల ఆగడాలకు 
ప్రతీకారమే అన్నట్లు  కనిపిస్తోంది.

పాత రూ.100 నోట్ల  రద్దు పై
చిన్నాభిన్నమైంది. రూ. 500, రూ. 1000 నోట్లు  చెల్లవని 
కేంద్రం తీసుకున్న నిర్ణయంతో అందరూ షాక్ కి గురయ్యారు. 
అ తరువాత ముద్రించిన రూ. 2 వేల నోటుపై కూడా కేంద్రం 
నిషేధం విధించింది. ఈ ఏడాది సెప్టెంబర్ వరకూ గడువు 
ఇచ్చింది. ఎవరి వద్దనైనా రూ.2 వేల నోటు ఉంటే బ్యాంకుల్లో  
జమ చేయాలని సూచిందింది. దీంతో బ్లా క్ మనీకి చెక్ పెట్ట -
వచ్చని కేంద్ర ప్రభుత్వం భావించింది. ఇదంతా ఎలా ఉన్నా.. 
సామాన్యులు మొదటిసారి నోట్ల రద్దు  సమయంలో పడినంత 
ఇబ్బందులు రూ. 2వేల నోటు రద్దు  సమయంలో పడలేదు. 
దీనికి కారణం ఎవరి దగ్గరా పెద్దగా ఈ పెద్ద నోట్లు  లేకపోవడమే.
రూ.100 నోట్లు  రద్దు పై పుకార్లు
అయితే తాజాగా రూ.100 నోటు కూడా రద్దయ్యే అవకాశం 
ఉందని ప్రచారం సాగుతోంది. సామాజిక మాధ్యమాల్లో  
ఎక్స్ (ట్విట్టర్) వేదికగా ఒకరు వంద నోటుపై పోస్ట్ చేశారు. 
రానున్న రోజుల్లో  పాత వంద నోట్లు  రద్దవుతాయని దీనికి 
ఆర్బీఐ కొంత గడువు కూడా ఇచ్చినట్లు  ప్రచారం చేస్తున్నారు. 
దీంతో ఈ పోస్ట్ సామాజిక మాద్యమాల్లో  వైరల్ అయ్యింది. 
2024 మార్చి 31 వరకు మాత్రమే పాత వంద రూపాయల 
నోటు చెలామణి అవుతుందని, ఆ తరువాత నిషేధం విధిస్తు -
న్నట్లు  ఈ ప్రచారం సాగుతోంది. దీంతో కొందరు దుకాణదా -
రులు పాత వంద నోట్లను తీసుకునేందుకు జంకుతున్నారు. 
పాత వంద నోట్లను రద్దు  చేస్తూ ఏమైనా ఆదేశాలు ఉన్నాయా? 
అంటూ ఆర్బీఐకి కొందరు ట్యాగ్ చేస్తున్నారు. దీనిపై స్పం-
దించిన ఆర్బీఐ అలాంటి ఆదేశాలు ఏం జారీ చేయలేదని 
బదులిచ్చింది. ఇవన్నీ సామాజిక మాధ్యమాల్లో  వస్తున్న పు-
కార్లని స్పష్టం చేసింది. ఎట్టి పరిస్థితిలో వంద నోట్లను రద్దు  
చేయబోమని తెలిపింది. దీంతో వంద నోట్లపై వస్తున్న వార్తలు 
అవాస్తవం అని తేలింది.

- జయభేరి, హైద‌రాబాద్ :
తెలంగాణ అసెంబ్లీ ఎన్నికల్లో  కాంగ్రెస్ 
హామీలను నమ్మిన ప్రజలు ఆ పార్టీకి అధికారం 
అప్పగించారు. మూడోసారి అధికారంలోకి 
వస్తామని భావించిన బీఆర్ఎస్ కు ఊహించని 
విధంగా ఎదురుదెబ్బ తగిలింది. ప్రజాతీర్పుపై 
అప్పట్లో  బీఆర్ఎస్ నేతలు భిన్నంగా స్పందిం-
చారు. త్వరలోనే తెలంగాణలో బీఆర్ఎస్ ప్రభు-
త్వం ఏర్పడుతుందని జోస్యం కూడా చెప్పారు. 
తాజాగా మాజీ మంత్రి కేటీఆర్ చేసిన ఓ ట్వీట్ 
వైరల్ అవుతుంది. ఎన్నికల ఫలితాలను ఉద్దే -
శించి ఆయన వ్యాఖ్యలు చేశారు. ఓ నెటిజన్ 
వ్యాఖ్యలను సమర్థిస్తూ కేటీఆర్ ఎక్స్ వేదికగా 
ట్వీట్ చేశారు. "ఎన్నికల ఫలితాలపై ఆసక్తికర 
అభిప్రాయాలు, పరిశీలనలు చూస్తున్నాను. 
వాటిల్లో  ఇప్పటి వరకు ఇది అత్యుత్తమమైనది. 
కేసీఆర్ 32 ప్రభుత్వ మెడికల్ కాలేజీలు పెట్టే 
బదులు 32 యూట్యూబ్ ఛానల్స్ ఏర్పాటు చేసి 
తప్పుడు ప్రచారాన్ని తిప్పికొట్టాల ్సింది. ఈ పరి-
శీలనతో కొంత వరకు ఏకీభవిస్తున్నాను"- అని 
కేటీఆర్ ట్వీట్ చేశారు. తెలంగాణలో గత ప్ర-
భుత్వం జిల్లా కొక మెడికల్ కాలేజీలు ఏర్పాటు 
చేస్తామని ప్రకటించి, ఆ మేరకు నిర్మాణాలు 
చేపట్టింది. అయితే దీనిపై ఓ నెటిజన్ భిన్నంగా 
స్పందిస్తూ గత ప్రభుత్వం 32 మెడికల్ కాలేజీ-

లుగా బదులుగా 32 యూట్యూబ్ ఛానెళ్లు  పెట్టి 
ఉంటే ఎన్నికల్లో  బీఆర్ఎస్ గెలిచి ఉండేదని 
కామెంట్ చేశారు. దీనిపై కేటీఆర్ స్పందిస్తూ.. 
ఇప్పటి వరకు తెలంగాణ ఎన్నికల ఫలితాలపై 
వివిధ విశ్లేషణలు చూశానన్నారు. అందులో 
ఇదొకటి, కొంత వరకు తాను ఈ వాదనను అం-
గీకరిస్తున్నట్టు  కేటీఆర్ అన్నారు. కేటీఆర్ ట్వీట్ 
పై నెటిజన్లు  స్పందిస్తున్నారు. మీ ప్రచారానికి 
కారణాలను ఆపాదిస్తున్నంత కాలం, ఓటమి 
నుంచి ఎటువంటి పాఠాలు నేర్చుకోలేదని ఇది 
తెలియజేస్తుంది. కాబట్టి మీరు స్వీకరించే ఈ 
అభిప్రాయం బీఆర్ఎస్ మద్దతుదారుల నుంచి 
కావొచ్చని ఓ నెటిజన్ ట్వీట్ చేశారు. మరో 
నెటిజన్ స్పందిస్తూ... 'సీరియస్ గా రామన్న, 
మెడికల్ కాలేజీల ఏర్పాటుతో పాటు ఆ పని 
చేసి ఉండాల్సింది. యూట్యూబ్ ఛానెల్‌ల 
ప్రచారం బీఆర్ఎస్ పార్టీ గెలుపు అవకాశాలను 
పెద్ద ఎత్తున దెబ్బతీసింది" అని ట్వీట్ చేశారు. 
అయితే యూట్యూబ్ ఛానల్స్ ప్రజాతీర్పును ని-
ర్దేశిస్తాయా? అంటే మాత్రం కాదంటున్నారు వి-
శ్లేషకులు. ప్రభుత్వ వ్యతిరేకత, కొందరు నేతల 
ప్రవర్తన, కాంగ్రెస్ హామీలు ఎన్నికల్లో  ప్రభావం 
చూపాయంటున్నారు. ఎన్నికల సమయంలో 
కాంగ్రెస్ కంటే ఎక్కువగానే బీఆర్ఎస్ డిజిటల్ 
ప్రచారం చేసిందని అంటున్నారు.

32 మెడికల్ కాలేజీలుగా బదులు 
32 యూట్యూబ్ ఛానళ్లు
ఎన్నికల ఫలితాలపై కేటీఆర్ ట్వీట్ వైరల్!



u	 ఉప్పల్ ఎమ్మెల్యే బండారి లక్ష్మారెడ్డి

u	 ఉప్పల్ డివిజన్ పరిధిలోని పలు 
కాలనీలు, కుల సంఘాల క్యాలెండర్ 
ఆవిష్కరించిన ఉప్పల్ ఎమ్మెల్యే

- జయభేరి, ఉప్పల్ :

నూతన సంవత్సర వేడుకలు ప్రజలందరూ సంతోషంగా 

జరుపుకోవాలని ఉప్పల్ ఎమ్మెల్యే బండారి లక్ష్మారెడ్డి 
అన్నారు. ఆదివారం ఉప్పల్ నియోజకవర్గం పరిధిలోని 
కాప్రా శ్రీనివాస్ ఆఫీసర్స్ కాలనీ, చర్లపల్లి శ్రీ సాయి కృష్ణ 
ఎంక్లేవ్, శివ సాయి నగర్ వెల్ఫేర్ అసోసియేషన్, పద్మ-
శాలి సంఘం HB కాలనీ, బాబు జగ్జీవన్ రావు భవన్, 
గౌడ సంఘం మల్లా పూర్ లో ఏర్పాటు చేసిన నూతన 
సంవత్సర క్యాలెండర్, సన్మాన కార్యక్రమంలో ముఖ్య 
అతిథిగా ఎమ్మెల్యే బండారి లక్ష్మారెడ్డి పాల్గొ న్నారు. ఈ 

కార్యక్రమంలో కార్పొరేటర్లు  పన్నాల దేవేందర్ రెడ్డి, 
ప్రభుదాస్, మాజీ కార్పొరేటర్లు  కొత్త రామారావు, శ్రీని-

వాస్ రెడ్డి, BRS నాయకులు కార్యకర్తలు అభిమానులు 
తదితరులు పాల్గొ న్నారు.

- జయభేరి, డిసెంబర్ 31:
నూతన సంవత్సరంలో లక్ష్యాలను ఏరుపరచు-
కొని వాటిని సాధించేలా ముందుకు సాగాలని 
మేడ్చల్ జిల్లా  కలెక్టర్ గౌతమ్ సూచించారు. ఈ 
సందర్భంగా జిల్లా  ప్రజలకు ఆయన నూతన 
సంవత్సర శుభాకాంక్షలు తెలిపారు. నూతన 
సంవత్సరంలో  మేడ్చల్ – మల్కాజిగిరి జిల్లా  
ప్రజలు అన్ని  రంగాల్లో  రాణించి సుఖసంతోషా-
లతో విలసిల్లా లనిఅన్నారు.  ఈ సంవత్సరంలో 
ప్రతి ఒక్కరూ తమకంటూ ఒక లక్ష్యాన్ని ఏర్ప-
ర్చుకొని వాటిని సాధించే దిశగా ముందుకు 
సాగాలన్నారు. ఆంగ్ల నూతన సంవత్సరం 
–2024 లో ప్రజలు కొత్త ఆలోచనలు, సరికొత్త 
నిర్ణయాలు, ఆశలు, ఆశయాలతో ముందుకె -
ళ్ళాలని కోరారు.  ప్రకృతిలో ఉన్న అందాన్ని... 

సున్నితమైన భావాలను అందమైన మనస్సును 
హత్తుకొనేలా నూతన సంవత్సరంలో మాత్రమే 

కాకుండా ప్రతినిత్యం... జీవితాంతం  ఆస్వా-
దిస్తూ ఉండాలని కలెక్టర్ తెలిపారు.  నూతన 
సంవత్సరం ప్రతి ఒక్కరి జీవితానికి వారి 
శ్రేయస్సుతో పాటు ఆనందాన్ని తీసుకువస్తుం-
దని ఆకాంక్షించారు. అలాగే గత సంవత్సరం 
కంటే ఈ సంవత్సరం మరింత ఉన్నతాశయా -
లను ఏర్పర్చుకొని వాటిని సాధించే దిశగా కృషి 
చేయాలన్నారు. అలాగే ప్రభుత్వం సూచించిన 
నిబంధనలను పాటిస్తూ కొత్త సంవత్సర వేడు -
కలను సంయమనంతో జరుపుకోవాల్సిందిగా 
కలెక్టర్ కోరారు. జిల్లా  ప్రజలందరు ఆయురా-
రోగ్యాలతో, సుఖసంతోషాలతో ఉండాలని 
అభిలషించారు. కొత్త ఏడాదిలో ఎల్లవేళలా 
అందరికీ మంచి జరగాలని కలెక్టర్ గౌతమ్ 
ఆకాంక్షించారు.

u	 జర్నలిస్టు లకు నూతన సంవత్సర 
శుభాకాంక్షలు      

u	 ప్రెస్ క్లబ్ అధ్యక్షుడు రవీందర్ యాదవ్

- జయభేరి, ఇల్లందు :

ఇల్లందు ప్రెస్ క్లబ్ గౌరవ అధ్యక్షుడు సీనియర్ 
జర్నలిస్ట్ పసుమర్తి లక్ష్మణరావు అధ్యక్షతన 
నూతన సంవత్సరం వేడుకలను క్లబ్ సభ్యులం-
దరూ ఘనంగా జరుపుకున్నారు. క్లబ్ కమిటీ 
ఆధ్వర్యంలో కేక్ కట్  చేశారు. ప్రతి సభ్యుడు తో 
పాటు వారి కుటుంబ సభ్యులకు నూతన సంవ-
త్సర శుభాకాంక్షలు చెప్పారు. అనంతరం క్లబ్ 

అధ్యక్షుడు రవీందర్ యాదవ్, గౌరవ అధ్యక్షుడు 
లక్ష్మణరావు మాట్లా డుతూ క్లబ్ లోని ప్రతి జర్నలి-
స్టు  కుటుంబ సంక్షేమం కోసం ఈ క్లబ్ ఏర్పాటు 

చేయడం జరిగిందన్నారు. ఇల్లందు ఎమ్మెల్యే 
కోరం కనకయ్య మున్సిపల్ చైర్మన్ దమ్మాల-
పాటి వెంకటేశ్వరరావు తో పాటు అన్ని శాఖల 
అధికారుల సహకారంతో క్లబ్ లోని జర్నలిస్టు ల 
కుటుంబాలకు ప్రభుత్వ సంక్షేమ పథకాలు 
నూటికి నూరు శాతం అందేలా కృషి చేస్తామని 
హామీ ఇచ్చారు. విలేకరుల సంక్షేమమే లక్ష్యమ-
ని తెలిపారు. . తమ క్లబ్ లోని ప్రతి జర్నలిస్టు  కు-
టుంబానికి తమ వంతు సహాయ సహకారాలు 
ఉంటాయని భరోస ఇచ్చారు. ఈ కార్యక్రమంలో 
కమిటీ ప్రధాన కార్యదర్శి శ్రీనివాసచారి ఉపాధ్య-
క్షులు కాపు సురేష్ బాబు ఆర్కే నాయుడు సహాయ 
కార్యదర్శిలు జహారభి  అను బాబు, ప్రచార కార్య-
దర్శి సలీం కోశాధికారి శివశంకర్ లతోపాటు 
క్లబ్ సభ్యులందరూ పాల్గొ న్నారు.

u	 జెడ్పిటిసి విశాల శ్రావణ్ రెడ్డి 
దంపతులను సన్మానించిన 
ఎమ్మెల్యే శంకర్ 

u	 విశాల శ్రావణ్ రెడ్డి దంపతులకు 
శుభాకాంక్షలు తెలిపిన మాజీ 
ఎమ్మెల్యే ప్రతాప్ రెడ్డి 

- జయభేరి, కేశంపేట :

కేశంపేట మండల జెడ్పిటిసి, స్త్రీ, శిశు సంక్షేమ 
శాఖ జిల్లా  స్టాండిం గ్ కమిటీ చైర్మన్ తాండ్ర 
విశాల శ్రావణ్ రెడ్డి దంపతుల పెళ్లిరోజును పు-
రస్కరించుకుని స్థా నిక ఎమ్మెల్యే వీర్లపల్లి శంకర్ 

మాజీ ఎమ్మెల్యే ప్రతాప్ రెడ్డి తదితర కాంగ్రెస్ 
నాయకులు ఆదివారం శుభాకాంక్షలు తెలిపారు. 
వారిని కలుసుకొని పుష్పగుచ్చం అందజేసి శుభా-

కాంక్షలు తెలిపారు. 20వ వార్షిక వసంతంలో 
అడుగుపెట్టిన దంపతులు కలకాలం అన్యోన్యం-
గా ఉండాలని అందరు కోరారు.

జనరల్ న్యూస్ 3సోమవారం
01.01.2024

లక్ష సాధన దిశగా అడుగులు

నూతన సంవత్సర వేడుకలు 
ప్రశాంతంగా జరుపుకోవాలి

ఘనంగా అక్షింతల ఊరేగింపు

- జయభేరి, డిసెంబర్ 31 :
మేడ్చల్ జిల్లా  మూడు చింతల పల్లి మండలం కొల్తుర్ గ్రామంలో అయోధ్య 
నుండి తీసుకువచ్చిన  సీతారామ  అక్షింతల ఊరేగింపు కార్యక్రమం 
ఘనంగా నిర్వహించారు. అయోధ్య రామ మందిరం నుండి తీసుకువ-
చ్చిన అక్షింతలను ప్రతి గడప గడపకు అందించాలనే  ఉదేశ్యం తో  ఈ 
కార్యక్రమం నిర్వహించినట్లు  నిర్వాహకులు వెల్లడించారు. అదేవిధంగా 
జనవరి 22 న  ప్రతి ఇంటిలో దీపాలు వెలిగించాలని వారు కోరారు.

ఉచిత కంటి వైద్య 
శిబిరం ఏర్పాటు

- జయభేరి, డిసెంబర్ 31:

మేడ్చల్ జిల్లా  తుంకుంట మున్సిపల్ పరిధిలోని 14వ వార్డు  యేలిగాల్లగూ-
డలో మోర లక్ష్మీ నర్సింహ జ్ఞా పకార్థం వారి కుమారులు మోర దీపక్ ఆధ్వ-
ర్యంలో మేడ్చల్ ఉషోదయ లేసర్ కంటి ఆస్పత్రి వారి సహకారంతో ఉచిత 
కంటి వైద్య శిబిరం ఏర్పాటు చేశారు. ఇందులోభాగంగా సుమారు 150 
మందికి కంటి పరీక్షలు నిర్వహించి ఉచితంగా అద్దా లు పంపిణీ చేశారు. 
అదేవిధంగా 15 మందికి ఉచితంగా కంటి ఆపరేషన్ లు చేశారు. గ్రామీణ 
ప్రాంతాల్లో  పేద ప్రజలకు మెరుగైన వైద్య సేవలు అందించాలనే ఉద్దేశ్యం 
తో ఈ శిబిరం నిర్వహించినట్లు  నిర్వాహకులు తెలిపారు. ఈ కార్యక్ర-
మంలో తుంకుంట మున్సిపల్ కాంగ్రెస్ పార్టీ అధ్యక్షుడు భీమిడి జైపాల్ 
రెడ్డి, నటులు ద్వారకేష్, వైద్యులు సుమన్, సిబ్బంది పరుశారం, విజయ్, 
పూజశ్రీ, స్థా నికులు మోర సత్యనారాయణ, మోర మహేశ్, బాలకృష్ణ, 
భాను, మల్లేష్,  దశరథ్, నర్సింహ, హరిబాబు తదితరులు పాల్గొ న్నారు.

నూతన సంవత్సర శుభాకాంక్షలు 
u	 వార్డు  కౌన్సిలర్ మొగిలి లక్ష్మి

- జయభేరి, ఇల్లందు :

నూతన సంవత్సరం-2024 పురస్కరిం-
చుకుని వార్డు  కౌన్సిలర్ మొగిలి లక్ష్మి 
నూతన సంవత్సర శుభాకాంక్షలు 
తెలిపారు. ప్రజలందరూ సుఖ సంతో-
షాలతో అష్టైశ్వర్యాలతో నిండు నూరేళ్లు  
సుఖంగా, సంతోషంగా జీవించాలని 
ఆకాంక్షించారు. కొత్త సంవత్సరంలో ప్రజలకు అంత మంచే జరగాలని, 
తమ లక్ష్యాలు నెరవేరాలని నూతన సంవత్సర శుభాకాంక్షలు తెలిపారు.

నూతన సంవత్సరం శుభాకాంక్షలు
u	 మేయర్ జక్క వెంకట్ రెడ్డి

- జయభేరి, మేడిపల్లి :
నూతన సంవత్సరం (New Year 2024) సందర్భంగా పీర్జా దిగూడ మున్సిపల్ 
కార్పొరేషన్ మేయర్ జక్క వెంకట్ రెడ్డి నగర, రాష్ట్ర ప్రజలందరికీ శుభాకాంక్షలు 
తెలిపారు. గతాన్ని సమీక్షించుకుంటూ, వర్తమానాన్ని విశ్లేషించుకుంటూ, భవి -
ష్యత్తును అన్వయించుకుంటూ మన జీవితాలను మరింత గుణాత్మకంగా తీర్చిది -
ద్దు కోవడం ద్వారానే నూతనత్వం సంతరిస్తుందని మేయర్ మేయర్ జక్క వెంకట్ 
రెడ్డి అన్నారు. నిర్దిష్ట లక్ష్యాలను రూపొందించుకుని యువత తమ ఆశయ సాధనకై 
ముందుకు సాగాలని ఈ సందర్భంగా పిలుపునిచ్చారు. ప్రజలందరి సహకారంతో 
పీర్జా దిగూడ అభివృద్ధిలో రాష్ట్రా నికే ఆదర్శంగా నిలిచిందని ఇదే స్ఫూర్తిని ఈ కొత్త 
సంవత్సరంలో కూడా కొనసాగించాలని 2024 సంవత్సరంలో సరికొత్త ఆశలు, 
లక్ష్యాలతో ప్రజలు మరింత సుఖసంతోషాలతో, ఆయురారోగ్యాలతో జీవించాలని 
ఆకాంక్షించారు. 

మన సంస్కృతి.. 
సాంప్రదాయాల ను గౌరవించాలి

- జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ పరిధిలోని 3వ డివిజన్ కార్పొరేటర్ బైటింటి శారద 
ఈశ్వర్ రెడ్డి ఆధ్వర్యంలో పన్నాల ఎంక్లేవ్ నందు ముగ్గు ల పోటీలు ఘనంగా నిర్వహిం-
చారు. ఈ కార్యక్రమానికి ముఖ్య అతిధిగా మేయర్ జక్క వెంకట్ రెడ్డి, నాయకులు 
ఈశ్వర్ రెడ్డి హాజరయ్యారు. ఈ సందర్భంగా మహిళలు ముగ్గు ల పోటీలలో ఉత్సాహం-
గా పాల్గొ ని అందమైన ముగ్గు లు వేసి రంగులు నింపారు. మేయర్ జక్క వెంకట్ రెడ్డి 
మాట్లా డుతూ.... ముగ్గు లు వేయడం ఒక కళ అని, ఇలాంటి కళ వలన మన సంస్కృతి, 
సాంప్రదాయాలు గౌరవించబడు తాయన్నారు. ముగ్గు ల పోటీలకు మహిళల నుంచి విశే-
షమైన స్పందన వచ్చిందని ఇది అభినందనీయమన్నారు. మహిళలు అన్ని రంగాల్లో నూ 
మరింత ముందుకెళ్లా లని వారు ఆకాంక్షించారు.పోటీల్లో  ప్రతిభ చూపిన మహిళలకు 
బహుమతులు ప్రదానం చేశారు. 

రెడ్డి  ఐక్య వేదిక క్యాలెండర్ ఆవిష్కరణ
- జయభేరి, మేడిపల్లి :

పీర్జా దిగూడ మున్సిపల్ కార్పొరేషన్ పరిధిలోని సంపూర్ణ హోటల్ లో మేయర్ జక్క 
వెంకట్ రెడ్డి చేతుల మీదుగా పీర్జా దిగూడ రెడ్డి ఐక్య వేదిక క్యాలెండర్ ఆవిష్కరణ 
చేశారు. ఈ కార్యక్రమంలో పీర్జా దిగూడ రెడ్డి ఐక్య వేదిక అధ్యక్షులు రాజిడి వెంకట్ 
రెడ్డి, కార్యవర్గ సభ్యులు, కార్పొరేటర్లు  దొంతిరి హారిశంకర్ రెడ్డి, మద్ధి యుగేందర్ 
రెడ్డి, ఎంపల్ల అనంత రెడ్డి, నాయకులు పప్పుల అంజిరెడ్డి,పీర్జా దిగూడ రెడ్డి కుటుంబ 
సభ్యులు తదితరులు పాల్గొ న్నారు.

నూనె ఉప్పు కారం లేని ఆహార దీక్ష
- జయభేరి, ఇల్లందు : 

సమస్త మానవజాతి నిరంతరం ప్రకృతికి అనుగుణంగా జీవించాలి అనే సత్సంక-
ల్పంతో 49 రోజులపాటు నూనె ఉప్పు కారం లేని ఆహార దీక్ష చేస్తున్నట్లు    ప్యూటే 
రియన్ ప్రకృతి ప్రేమికులు ఎంపీపీ ఎస్ జాకారం పాఠశాల ప్రధానోపాధ్యాయులు 
షేక్ మహమూద్ పాషా ఒక ప్రకటనలో తెలిపారు ఈ దీక్ష జనవరి 1 2024 నుండి 
ఫిబ్రవరి 18 2024 వరకు మొత్తం 49 రోజులపాటు కొనసాగుతుందని వారు 
తెలిపారు ప్రస్తుతం మానవుడు అనేవాడు ఈ భూమి మీద ఒక వ్యరధ్ంగా మారిపోయా-
డని మానవుడు చేసే దుష్కర్యాల వల్ల ప్రకృతి వ్యతిరేక విధానాల వల్ల ఈ ప్రకృతికే 
అతిపెద్ద వినాశకారిగా పరిణామించాడని ఇలాంటి సమస్త మానవజాతి ప్రకృతిగా 
అనుగుణంగా జీవించాలని మహోన్నతమైనటువంటి సంకల్పంతో ఈ ఆహార దీక్ష 
చేస్తున్నట్లు  వారు తెలిపారు ఈ అత్యంత కఠినమైన ఆహార దీక్ష వల్ల మానవజాతిలో 
సమూలమైన మార్పులు కలిగి ప్రకృతి అనుగుణంగా జీవిస్తాడని ఆశాభావం వ్యక్తం 
చేస్తూ ఆహార దీక్ష చేస్తున్నట్లు గా ఆయన తెలిపారు.

ఇల్లందు ప్రెస్ క్లబ్ లో 
న్యూ ఇయర్ వేడుకలు

దంపతుల పెళ్లిరోజు శుభాకాంక్షలు

అడివి శేష్.. 
శృతి హాసన్ 
పాన్-ఇండియా 
యాక్షన్ డ్రామా  
 
ఈ సీజన్లో  బిగ్గెస్ట్ మూవీ అనౌన్స్మెంట్ ఇప్పుడే రావడంతో క్రిస్మస్ 
ముందుగానే వచ్చింది. సూపర్ స్టా ర్స్ అడివి శేష్, శృతి హాసన్ మెగా 
పాన్-ఇండియా యాక్షన్ డ్రామాలో నటించబోతున్నారని మేకర్స్ 
మంగళవారం అనౌన్స్ చేశారు.అడివి శేష్ 2022లో చేసిన మేజర్ 
సందీప్ ఉన్నికృష్ణన్ బయోపిక్ 'మేజర్' బ్లా క్ బస్టర్ విజయంతో దేశ-
వ్యాపత్ంగా ప్రశంసలు అందుకుంది. ఇప్పుడు చేస్తు న్న ఇంకా టైటిల్ 
రివిల్ చేయని ఈ మ్యాసివ్ ప్రాజెక్ట్ అడివి శేష్ కు రెండో స్ట్రయిట్ హిందీ 
మూవీ కానుంది.ప్రేక్షకులు ఆసక్తిగా ఎదురుచూస్తు న్న ఈ ప్రాజెక్ట్కి సం-
బంధించిన ముఖ్య్యమైన వివరాలు, క్యారెక్టర్ పోస్టర్లు , టైటిల్ తో సహా 
సినిమాకి సంబధించిన కీలకమైన విషయాలని రాబోయే రోజుల్లో  ప్రే-
క్షకులకు పరిచయం చేయడానికి మేకర్స్ ప్లా న్ చేస్తు న్నారు.  ఈ మెగా 
ప్రాజెక్ట్ని అన్నపూర్ణ స్టూ డియోస్ సమర్పణలో సుప్రియ యార్లగడ్డ నిర్మి-
స్తు న్నారు. యునైటెడ్ స్టేట్స్లో పుట్టి పెరిగిన షానెల్ డియో దర్శకత్వం 
వహిస్తు న్నారు. అడివి శేష్ 'క్షణం', 'గూఢచారి' తో సహా పలు తెలుగు 
బ్లా క్బస్టర్లకు గతంలో డీవోపీగా పనిచేసిన షానీల్ కు దర్శకుడిగా ఇది 
తొలి  చిత్రం. కేన్స్ ఫిల్మ్ ఫెస్టివల్కు అధికారికంగా ఎంపికైన 'లైలా' 
అనే ప్రశంసలు పొందిన షార్ట్ ఫిల్మ్ కు ఆయన దర్శకత్వం వహించా-
రు."సినిమాలోని ప్రతి ఫ్రేమ్, డైలాగ్, సన్నివేశాన్ని హిందీతో పాటు 
తెలుగులో విడివిడిగా చిత్రీకరిస్తున్నాం . ప్రతి భాష సాంస క్ృతిక ప్ర-
త్యేకత బట్టి దీనిని విభిన్నంగా ట్రీట్ చేస్తున్నాం " అని మేకర్స్ అనౌన్స్ 
మెంట్ లో దృవీకరించారు.ఈ చిత్రానికి సునీల్ నారంగ్ సహ-నిర్మాత. 
అడివి శేష్ , షానీల్ డియో కలిసి కథ, స్క్రీన్ ప్లే సమకూర్చారు. ప్రాజెక్ట్ 
గురించిన మరిన్ని వివరాలు త్వరలో మేకర్స్ తెలియజేస్తారు .

ఎన్టీఆర్‌తో 
జతకట్టా లనుంది
‘యానిమల్‌’ సినిమా విషయంలో రష్మిక పేరు 
ఎంత వినిపిస్తుం దో, అందులో ఓ చిన్న పాత్ర 
చేసిన త్రిప్తి డిమ్రీ పేరు కూడా అంతే వినిపిస్తుం ది. 
అందులో జోయాగా అందర్నీ ఆకట్టు కుంది 
త్రిప్తి. విశేషం, విచిత్రం ఏంటంటే.. తాజాగా 
ఇండియన్‌ మూవీ డేటాబేస్‌(ఐఎండీబీ) విడుదల 
చేసిన మోస్ట్‌ పాపులర్‌ హీరోయిన్ల లిస్ట్‌లో 
త్రిప్తి మొదటి స్థా నంలో నిలిచింది. దాంతో ఈ 
అమ్మాయి టాక్‌ ఆఫ్‌ ది ఇండస్ట్రీ అయ్యింది. 
తాజాగా ఓ ఇంటర్‌వ్యూలో ఆసక్తికరమైన 
విషయాలు చెప్పింది త్రిప్తి. ‘ ‘యానిమల్‌’కి 
ముందు నా ఫాలోయర్స్‌ లక్షమంది. ఇప్పుడు 
36లక్షలమంది. ఈ సినిమా విడుదలకు ముందు 
నా పాత్ర విషయంలో ఆడియన్స్‌ స్పందన ఎలా 
ఉంటుందో అని భయం ఉండేది. నిద్రకూడా 
పట్టేదికాదు. ఇప్పుడు అందరూ మెచ్చుకుంటుంటే 
ఆనందంగా ఉంది’ అని చెప్పుకొచ్చింది త్రిప్తి. 
సౌత్‌ సినిమాల్లో  అవకాశాల గురించి మాట్లా -
డుతూ ‘ ‘యానిమల్‌’ తర్వాత నేను కొన్ని సౌత్‌ 
సినిమాలకు సైన్‌ చేశానని రూమర్లు  వినిపిస్తు న్నా-
యి. వాటిని నమ్మొద్దు . నేను ఏ సౌత్‌ సినిమాకూ 
ఓ.కే చెప్పలేదు. అయితే, నాకు సౌత్‌ సినిమాలు 
చేయాలని బలంగా ఉంది. ముఖ్యంగా ఎన్టీయా-
ర్‌తో నటించాలని ఉంది. ఆ అవకాశం కోసం 
ఎదురుచూస్తు న్నాజ’ అంటూ మనసులోమాట 
బయటపెట్టేసింది త్రిప్తి డిమ్రీ.

అభిమానికి 
సర్‌ప్రైజ్‌
నేషనల్‌ క్రష్‌ రష్మిక మందన్నకు దేశవ్యాపత్ంగా అభిమాగణం ఉంది. ‘పుష్ప’ 
చిత్రంతో జాతీయ స్థా యిలో గుర్తింపును తెచ్చుకున్న ఈ అమ్మడు.. తాజా చిత్రం 
‘యానిమల్‌’తో యువతరానికి మరింతగా చేరువైంది. సోషల్‌మీడియాలో చాలా 
యాక్టివ్‌గా ఉండే ఈ అమ్మడు తాజాగా తన వీరాభిమాని ప్రమోద్‌ భాస్కర్‌తో 
వీడియో కాల్‌ ద్వారా ముచ్చటించింది. అందుకు బిగ్‌బి అమితాబ్‌ బచ్చన్‌ హోస్ట్‌ 
చేస్తు న్న ‘కౌన్‌ బనేగా కరోడ్‌పతి’ రియాల్టీ షో వేదికైంది. రష్మిక మందన్నను 
సోషల్‌మీడియాలో ఫాలో అవుతున్నాడు ప్రమోద్‌. ఆమె సినిమాలపై విశ్లేషణలు 
కూడా చేస్తుం టాడు. ఈ నేపథ్యంలో రష్మిక మందన్నతో మాట్లా డాలనుందనే తన 
కోరికను అమితాబ్‌ ముందుంచాడు ప్రమోద్‌. దీంతో అమితాబ్‌.. రష్మికకు ఫోన్‌ 
చేసి ప్రమోద్‌తో మాట్లాడిం చాడు. తన అభిమాన నాయిక వీడియో కాల్‌లో మాట్లా -
డటంతో ఒక్కసారిగా సర్‌ప్రైజ్‌ అయ్యాడు ప్రమోద్‌. ‘మిమ్మల్ని ఎంతగానో అభిమా-
నిస్తు న్నా. ఓసారి వ్యక్తిగతంగా కలిసి మాట్లా డాలనుంది’ అని ప్రమోద్‌ అడగ్గా .. 
అందుకు సరేనని బదులిచ్చింది రష్మిక మందన్న. ప్రస్తు తం ఈ వీడియో సోషల్‌ 
మీడియాలో వైరల్‌గా మారింది. ‘యానిమల్‌’ సినిమాలో రష్మిక అభినయం 
చాలా బాగుందని అమితాబ్‌ బచ్చన్‌ సైతం ప్రశంసలు కురిపించారు.

నాకు 
క్వాలిటీ 
ముఖ్యం
హీరోయిన్‌ నేహాశెట్టి.. తన పేరుతో 
కంటే ‘డీజే టిల్లు  రాధిక’గానే ఎక్కువ 
పాపులారిటీ సంపాదించింది. ఆ 
సినిమా ఆమెపై చూపించిన ఇంపాక్ట్‌ 
అలావుంది మరి. ప్రస్తుతం అంతా 
నేహాని ‘రాధిక..’ అనే పిలుస్తున్నారు. 
యువతరంలో ఈ అమ్మడి క్రేజ్‌ 
మామూలుగా లేదు. అంత క్రేజ్‌ ఉన్న -
ప్పటికీ సినిమాలు మాత్రం అరకొరగానే 
చేస్తున్నది నేహాశెట్టి. దీనిపై ఓ ఇంట-
ర్‌వ్యూలో క్లా రిటీ ఇచ్చిందామె. ‘నాకు 
క్వాంటిటీ కంటే క్వాలిటీ ముఖ్యం. 
నిజానికి చాలా ఆఫర్లు  వస్తున్నాయి. 
నేనే అంగీకరించడంలేదు. కథ, పాత్ర 
బాగుండకపోతే చేయను’ అని నిర్మొ-
హమాటంగా చెప్పింది నేహా. ఇంకా 
చెబుతూ ‘ నాకు యాక్టింగ్‌ అంటే పిచ్చి. 
మంచి నటిగా గుర్తింపు తెచ్చుకోవాలి. 
గుర్తుండిపోయే పాత్రలు చేయాలి. 
ప్రేక్షకుల హృదయాల్లో  నిలిచిపోవాలి. 
కేవలం డబ్బుకోసమే నేను హీరోయిన్‌ని 
కాలేదు. నాకంటూ కొన్ని లక్ష్యాలు, 
నియమాలు ఉన్నాయి. ఏదిపడితే 
అది చేసేసి కెరీర్‌ని పాడుచేసుకోవడం 
నాకిష్టంలేదు. కెరీర్‌కి లాంగ్విటీ 
ఉండాలంటే, చేసే పాత్రలు మంచివి 
అయ్యుండాలి. అయినా నేనేం ఖాళీగా 
లేను. న్యూయార్క్‌ ఫిలిం అకాడమీలో 
4 నెలలపాటు యాక్టింగ్‌ కోర్స్‌ చేసి 
వచ్చాను. నటిగా నాకు నేను మెరుగుప-
రచుకునే పనిలోఉన్నాను. మార్చి 8న 
మా ‘గ్యాంగ్స్‌ ఆఫ్‌ గోదావరి’ విడుదల 
కానుంది. అందులో నా పాత్ర పేరు 
బుజ్జి. తప్పకుండా అందర్నీ ఆకట్టు కునే 
పాత్ర అవుతుంది.’ అంటూ చెప్పుకొ-
చ్చింది నేహాశెట్టి.




